
ӘЛЕУМЕТТІК-ЭКОНОМИКАЛЫҚ ЖҮЙЕЛЕРДІ 
ДАМЫТУДАҒЫ ЦИФРЛЫҚ ТЕХНОЛОГИЯЛАР

ЦИФРОВЫЕ ТЕХНОЛОГИИ В РАЗВИТИИ
СОЦИО-ЭКОНОМИЧЕСКИХ СИСТЕМ

STUDYING THE PROBLEMS AND OPPORTUNITIES FOR THE 
IMPLEMENTATION OF DATA JOURNALISM APPROACHES IN THE 

NEWS OF THE KAZAKHSTAN MEDIA

Zh. Anitova*, A. Erkinbay 

Anitova Zhanar — University named after Suleiman Demirel, Master's degree in 
Media Studies and Journalism
Erkinbay Askhat — University named after Suleiman Demirel, senior lecturer

© Zh. Anitova, A. Erkinbay, 2023 

Abstract. The development of new technologies affects new processes in the field 
of journalism. Data journalism is one of them. The article defines the concept of "data 
journalism" and examines the level of its use in the media industry of Kazakhstan. 
Exploring the experience of the world's media, the author concludes that today data 
journalism is a tool that can convey to society important information that, in the conditions 
of informational noise, may go unnoticed. Taking the conclusions drawn as a basis, the 
author analyzes in this article the scope of the use of data journalism by domestic news 
services and raises the question of the professionalism of journalists in this direction. 
Also considered are the reasons for the reluctance of media workers to use open data at 
a professional level, the editorial policy associated with this and the possible impact of 
an increase in the number of Kazakh-language open sources that can cover several areas 
that provide digital information. This direction is still considered new for journalists in 
Kazakhstan and interest in it is quite high. Based on the experience of foreign countries, 

http://creativecommons.org/licenses/by-nc-nd/4.0/
http://creativecommons.org/licenses/by-nc-nd/4.0/
https://journal.iitu.edu.kz
https://doi.org/10.54309/IJICT.2023.13.1.001

the article concludes that with the improvement of professional qualifications and the 
provision of editorial support, the quality of modern journalistic products will increase, 
and new products using the specifics of data journalism will arouse more interest among 
the audience.

Keywords: data journalism, trend, training, resource, media, dialogue
For citation: Zh. Anitova, A. Erkinbay. Studying the problems and opportunities for 

the implementation of data journalism approaches in the news of the kazakhstan media 
// International Journal of Information and Communication Technologies. 2023. V.4. 
No. 1. Page 8–17 (In Russian). https://doi.org/10.54309/IJICT.2023.13.1.001.

ҚАЗАҚСТАНДАҒЫ ЖАҢАЛЫҚТАРДА ДАТА НЕГІЗІНДЕ БАЯНДАУДЫ 
ЕНГІЗУ МӘСЕЛЕЛЕРІ МЕН МҮМКІНДІКТЕРІН ЗЕРДЕЛЕУ

Ж. Анитова*, А. Еркінбай 

Анитова Жанар — Сүлеймен Демирел атындағы университет, «Медиа зерттеулер 
және журналистика» мамандығының магистранты 
Еркінбай Асхат — сениор-лектор. Сүлеймен Демирел атындағы университет

© Ж. Анитова, А. Еркінбай, 2023

Аннотация. Жаңа технологиялардың дамуы журналистика саласына да жаңа 
үдерістер әкелуде. Солардың қатарында дата журналистика да бар. Мақалада «Дата 
журналистика» ұғымына анықтама беріліп, Қазақстан медиаөндірісінде қолданылу 
деңгейіне сараптама жүргізіледі. Автор дата журналистикасы қоғамға назардан 
тыс қалуы мүмкін маңызды ақпаратты ұсынуға көмектесетін құрал екендігін 
әлемдік тәжірибе аясында түсіндіреді. Сонымен бірге Отандық жаңалықтар 
қызметіндегі датаны қолдану аясын және журналистердің осы бағыт бойынша 
кәсібилік мәселесін де зерттеуге алған. Медиамандардың ашық датаны кәсіби 
деңгейде қолдана алмау себептерін, осыған қатысты редакция саясаты мен сандық 
ақпар беретін бірнеше саланы қамтуға қауқарлы қазақтілді ашық дереккөздер 
қатарын арттыру мәселесі де назарға алынады. Қазақстан журналистері үшін бұл 
жаңа машық болғанымен, қызығушылық жоғары. Кәсіби біліктілік жетілдіріліп, 
редакция тарапынан қолдау көрсетілсе, медаөнімдер сапасының артып, аудитория 
қызығушылығын тудыратын өнімдердің болатындығын шет мемлекеттер 
тәжірибесі негізінде тұжырымдайды. 

Түйін сөздер: дата журналистика, тренд, тренинг, ресурс, медиа, диалог
Дәйексөз үшін: Ж. Анитова, А. Еркінбай. Қазақстандағы жаңалықтарда дата 

негізінде баяндауды енгізу мәселелері мен мүмкіндіктерін зерделеу // Ақпараттық 
және коммуникациялық технологиялардың халықаралық журналы. 2023. V.4. № 1. 
Бет 8-17 (орыс тілінде). https://doi.org/10.54309/IJICT.2023.13.1.001.

ИЗУЧЕНИЕ ПРОБЛЕМ И ВОЗМОЖНОСТЕЙ РЕАЛИЗАЦИИ ПОДХОДОВ 
ДАТА-ЖУРНАЛИСТИКИ В НОВОСТЯХ КАЗАХСТАНСКИХ СМИ

Ж. Анитова*, А. Еркинбай

Анитова Жанар — Университет им. Сулеймана Демиреля, магистрант 
специальности "Медиа исследования и журналистика"
Еркинбай Асхат — Университет им. Сулеймана Демиреля, сениор-лектор  

© Ж. Анитова, А. Еркинбай, 2023

Аннотация. Развитие новых технологий влияет на новые процессы в сфере 
журналистики. Датаөжурналистика входит в их число. В статье определяется 
понятие «журналистика данных» и исследуется уровень ее использования в 
медиаиндустрии Казахстана. Исследуя опыт мировых СМИ, автор делает вывод, 
что журналистика данных сегодня является инструментом, способным донести 
до общества важную информацию, которая в условиях информационного 
шума может остаться незамеченной. Взяв за основу сделанные выводы, автор 
анализирует в данной статье сферу использования дата-журналистики службами 
отечественных новостей и поднимает вопрос профессионализма журналистов 
в этом направлении. Также рассматриваются причины нежелания работников 
СМИ использовать открытые данные на профессиональном уровне, связанная 
с этим редакционная политика и возможное влияние увеличения количества 
казахскоязычных открытых источников, способных охватить несколько 
направлений, предоставляющих цифровую информацию. Данное направление все 
еще считается новым для журналистов Казахстана и интерес к нему достаточно 
высок. На основе опыта зарубежных стран в статье делается вывод о том, что 
при повышении профессиональной квалификации и оказании редакционной 
поддержки качество современной журналистской продукции повысится, а новая 
продукция с использованием специфики дата-журналистики вызовет больше 
интереса у аудитории.

Ключевые слова: журналистика данных, тренд, обучение, ресурс, СМИ, 
диалог 

Для цитирования: Ж. Анитова*, А. Еркинбай. Изучение проблем и 
возможностей реализации подходов дата-журналистики в новостях казахстанских 
сми // Международный журнал информационных и коммуникационных технологий. 
2023. Т.4. №1. Стр. 8–17 (На рус.). https://doi.org/10.54309/IJICT.2023.13.1.001.

Кіріспе 
Жаңалық термині жаһандық журналистикаға тән. Әр елдің ақпарат тарату 

тәсілі мен саясаты алуан түрлі болғанымен, жалпы ұғым біреу. Америка Құрама 
Штаттарындағы журналистика мамандығы ХХ ғасырда объективтілік нормасын 
қабылдаған кезде, ол жаңалықтардың мәні мен тәртібін бекітетін іргелі сенімге 

айналды (Deuze, 2005). Америкалық журналистердің сауалнамасы дәлдік, әділдік, 
бейтараптық және бақылаушы ретінде қызмет етудің маңыздылығын көрсетеді 
(Goyanes  & de Zúñiga, 2021).

Қазақстанда да «жаңалық» — демократиялық құндылық ретінде 
мойындалған. Жаңалықты сипаттайтын басты категориялар: объективтілік, 
бейтараптық, сенімділік және жеделділік. Қысқа уақыт ішінде, ақпарат өзінің 
өзектілігін жоғалтпай тұрғанда журналист кім?, не?, қайда?, қашан?, неге?, 
қалай? сұрақтарына жауап беруі тиіс. Сонда ғана бұқараға түсінікті, объективті 
медиаматериал ұсынылады. 

Жаңалықтар жанрына заман талабына сай «ашық дата», «дата журналистика» 
терминдері кірікті. Деректерге сүйенсек, «дата журналистика» ұғымын неміс 
журналисі М.Лоренцтің есімімен байланыстырады. Ол 2010 жылы өткен 
Еуропалық журналистика орталығының алғашқы халықаралық деректер 
журналистикасы конференциясында (Амстердамда ұйымдастырған) «Дата 
журналистикаға» қатысты өз ойын ортаға салған. 

Ашық датаға берілген анықтама жетерлік. Әр зерттеуші өзінше топшылайды. 
Ғалым Лессаж бұл– кез келген адам пайдалана алатын машинада оқылатын 
пішімде жарияланған деректер деп түсінік береді. Оның пайымдауынша, шикі 
деректер көпшілікке түсінікті болатындай тазаланып, сүзгіден өткізіліп, машина 
өңдей алатындай дәрежеге жеткізіледі (Lesage and Hackett, 2013). 

Зерттеушілер И. Радченко мен А. Сакоянның пікірінше, ашық дата автордың 
рұқсатынсыз сайтта қолжетімді болуы қажет және бұл ақпарат қайта пайдалануға 
болатын пішінде орналастырылуы тиіс. Сол себепті ашық дата тиісті лицензиямен 
бірге жүруі керек (Radchenko, I., & Sakoyan, 2014).

Тәжірибеге көз жүгіртсек, деректерді таратушы орган әрқашан көлемді 
ақпарат береді. Дата журналистің мақсаты – оны барынша қысқартып, көпшілікке 
түсінікті етіп ықшамдау. Осыдан біраз уақыт бұрын сараптамалық немесе 
зерттеулік материал дайындау үшін журналист сағаттап, тіпті айлап кітапхана 
табалдырығын тоздыруға мәжбүр болды. Қазір ашық дата арқасында бұл жұмыс 
анағұрылым оңтайландырылды.

Дата журналистиканың медиакеңістікке енуі - көлемі де, ауқымы да орасан 
зор цифрлық ақпарат/статистикалық деректер арқылы оқиғаны тартымды етіп 
жеткізу мүмкіндігіне жол ашты (Симакова, 2014).

Дата — қазақ журналистикасындағы жаңа медиатренд болғанымен әлемнің 
бірақатар мемелекетінде бұл қарқынды дамыған сала. Ашық деректердің 
мемлекеттік порталдары 23 елде (Қазақстанды қоса алғанда), соның ішінде АҚШ, 
Ұлыбритания, Сингапур, Франция, Канада, Австралия, Сингапур, Дания және 
басқа да елдер де бар. Жетекші орында Ұлыбритания (data.gov.uk), АҚШ (data.
gov) және Сингапур (data.gov.sg). 

«Ашық деректер» жобасының ерекше үлгілерін Еуропа елдері көрсетіп отыр. 
Ғалым Б. Херави жүргізген зерттеуге сәйкес, 2018 жылы әлемде деректер 

журналистикасын зерттейтін 219 білім беру модулі бар, оның 146-сы АҚШ-қа, 
12-сі Ұлыбританияға тән (Лисицин, 2019). 

Дата журналистика Қазақстан медиакеңістігіне енді ғана келген үдеріс 
болғанымен оны ақпарат құралдары ұтымды пайдаланып жүр. Еуропа 
елдеріндегідей ерекше үлгісін көрсет алмасақ та бұл бағытта даму бар екендігін 
байқаймыз. Зерттеу еңбегінде осы мәселеге басты назара аударылады. 

Материалдар мен әдістер, нәтижелер
Дата журналистика «Егемен Қазақстан», «Казахстанская правда», «Время» 

сияқты жалпыұлттық газеттерде және www.bnews.kz, tengrinews.kz, nur. kz 
секілді Қазақстанның бірқатар онлайн басылымдарында кеңінен қолданылады. 
Бұл ақпарат құралдары инфорграфиканы көлемді материал аясында пайдаланса, 
телеарналар аудитория назарын баулу, оларды бейнелеуіш құралдар арқылы 
тарту мақсатында іске асырып отыр. Алайда телеарналар инфорграфиканы үнемі 
қолдана бермейді. 

Филиппин тележурналистері де бұл әдісті тиімді деп қарастырмайды. Олардың 
пайымдауынша, ТВ үшін оңтайлы құрал емес. Экрандағы бірнеше секундтың 
графика көрермендер үшін ұсынылған деректерді өз құндылығында жеткізе 
алмайды (Симакова, 2014). 

Қазақстандағы үш телеарнаның жаңалықтар қызметіне жасалған контент 
анализ нәтижесі көрсеткендей, ондағы тішілер ашық дереккөздерге сүйеніп, 
ақпарат беру әдісін аз қолданады. Қорытынды жаңалықтарда берілетін сюжеттер, 
ондағы ақпараттық негіз, сандар мен көрсетілетін дереккөздің бір-бірінен 
айырмашылығы аз екенін байқаймыз. Осының себебін анықтау мақсатында 
аймақтық, мемлекеттік және жекеменшік телеарна қызметкерлерімен тілдестік.

Арна тілшілеріне ««ашық дата» терминімен таныссыз ба?» деген сауалға «дата 
журналистика» деген не»? деп қарсы сұрақ алынды. Бұл — журналистердің осы 
сала бойынша ақпараттық сауатының төмендігін көрсетеді. Тілшілердің басым 
бөлігі бейнематериалдарында energyprom.kz, finprom.kz, stat.kz, ranking.kz сияқты 
ашық дереккөздер ақпаратын қолданады. Өкінішке қарай, осының өзі ашық 
датаға жататынын білмейді. Сол себепті дата журналистикаға тән заңдылықтар 
сақталмайды, әрі ашық дата негізінде әңгіме, жаңалық өрбімейді. 

Ал дәл сол арна журналистері арасында жүргізілген сауалнама нәтижесі 
жоғарыдағы ашық диалогқа қарсы нәтиже көрсетті. Сұралғандардың 66,7%-ы 
редакцияда ашық дата негізінде жаңалық дайындалады деп жауап берген. Ал 
ақпараттық негіз ретінде ашық дата ақпаратын қолдану, қолданбау деңгейі бірдей 
деңгейде (Сурет 1).  

Сур.1 - ашық дата ақпаратын қолдану, қолданбау деңгейі

Сауалнамаға жауап берушілер жаңашылдыққа қарсы емес. Басым бөлігі 
әр редакцияда кемінде бір дата журналист болуы керек деп санайды. Сонда, 
журналистердің ақпараттық сауаттылығы артып, ұжымда серпіліс болады деген 
ойда. Медиамамандардың көпшілігі елімізде дата журналистерді оқытатын 
курстардың бар екендігінен хабарсыз болып шықты. Шетелдік редакциялар 
тәжірибесіне қарсақ, Америкада әр бөлімде міндетті түрде бір дата жұмыс істейді. 
Жаңалықтар бөлімінде олар өз репортаждарынан бөлек, тілшілерге сандарды 
өңдеуге, мәліметтер базасын құруға немесе графика жасауға көмектеседі (Fink & 
Anderson, 2015).

Сур. 2 – сауалнама жауаптары

Мамандардың пайымынша, дата журналистика заңдылығына сәйкес, 
журналист ашық дата негізінде әңгіме өрбіту қажет (Gray және т.б., 2012).  Осы 
ретте, үш редакцияның екеуі дәл осы заңдылық аясында жұмыс істейтінін көрсетіп 
отыр (Сурет 3).

Сур. 3 – сауалнама жауаптары

Зерттеу нәтижелері көрсеткендей, журналистер көп жағдайда ақпаратты 
баспасөз хабарламасы, ресми сайттар мен мекемелердің арнайы мамандарынан 
алады. Ашық дерек көздеріне сенімдері аз (Сурет 4). 

Сур. 4 – сауалнама жауаптары

Талқылау
Облыстық телеарна тілшілерінің басым бөлігі дата журналистикадан мүлде 

хабарсыз және тек дәстүрлі әдіспен материал дайындайтындықтарын айтты. 
Журналистер қажетті ақпаратты ғаламтордан алады, лауазымды адамдар пікіріне 
сүйене отырып медиаөнім дайындайды. 

http://creativecommons.org/licenses/by-nc-nd/4.0/
http://creativecommons.org/licenses/by-nc-nd/4.0/


INTERNATIONAL JOURNAL OF INFORMATION AND COMMUNICATION TECHNOLOGIES 2023. Vol. 4. Іs. 1.

This work is licensed under a Creative Commons Attribution-NonCommercial-NoDerivatives 4.0  
International License 

15

Қалалық телеарна тілшілері ақпаратты көбіне ресми сайттардан алатын-
дықтарын жеткізді. Олардың айтуынша, ашық дереккөзге қарағанда, салалық 
ресми сайттарға, ресми өкілдерге сенген жөн. Қалалық тележурналистер де 
медианың бұл үдерісінен хабарсыз болып шықты.

Тілшілер сөзіне жүгінсек, жаңалықтарда ашық дата негізінде сапалы сюжет 
беруге уақыт тапшы. Себебі, жаңалық болғаннан кейін ол эфирге жедел шығу 
керек. Сол себепті датаны көп қолданбайды. 

Жаңалықтар қызметі жетекшілерінің айтуынша, редакцияда ашық дерек-
көздерді пайдаланбауларының бірнешен себебін көрсетеді. Олар: 

• Журналистер ақпаратты тек алғашқы дереккөздерден ғана алады. Редакция 
саясаты осындай; 

• Ашық дереккөздерді қолданса, ақпараттың бұрмалануы, фейк сынды 
жаңалықтар кетіп қалуы ықтимал; 

• Журналистер ауқымды датаны анализдеп, тексеретін уақыттары аз; 
• Көп маманның бұған кәсіби деңгейі жетпейді. 
Ашық дата негізінде жаңалық берілмеуінің тағы бір себебі — қалалық арна 

жүктемесінің көптігі. Бас редактор қазір дәстүрлі журналистикадан заманауи 
журналистикаға өту кезеңі екенін, тілшілердің соған лайық әмбебап болуы тиіс 
екенін жеткізді. «Deutsche Welle» арнасының журналисі Мирко Лоренц атап 
өткендей, «датамен жұмыс істеу – ауқымы өте үлкен және белгісіз кеңістікке 
шыққанмен бірдей. Бір қарағанда, өңделмеген деректер көзді де, ақыл-ойды да 
тамсандырады. Мұндай дата өте көп». Шынында да, ауқымды датаны визуалдау, 
яғни көру арқылы қабылдануын дұрыс рәсімдеу оңай емес. Мұны жүзеге асыру 
үшін өте төзімді, тәжірибелі журналистер қажет (Ilagan және т.б., 2019).

Медиамамандар пікірінше, аудиторияға сандар негізінде даярланған өнім 
қызықты. Мұны Филлипиндік зерттеушілер де қолдайды. «Датаға негізделген 
әңгіме құру үшін бар күш-жігеріңізді салыңыз. Жиналған, тексерілген әрі 
стратегиялық тұрғыда дұрыс ұсынылған дата халық үшін жаңа ақпарат ұсына 
алады. Жаңалықтар ұйымы 24 сағаттық жұмысына қарамастан, осындай бағытта 
жұмыс жүргізуге талпынуы тиіс» (Ilagan және т.б., 2019).

Қорытынды 
Қазақстан үшін ашық дата жаңа термин болғанымен, журналистер үшін 

бұл таңсық емес. Телевизияға жүргізілген сұқбат нәтижесі көрсеткендей, 
жаңалықтарда ашық дата кездеседі. Бірақ бұл медиакеңістікке енді ғана кірігуде, 
сондықтан  журналистер үшін жаңа машық. Сол себепті Отандық медиамандардың 
ең алдымен дата журналистикаға турасындағы білімін жетілдіру қажет. Одан 
кейін барып қана оны тәжірибеде қолдану керек. Мұндай тәсілді медиатәжірибеде 
Американың мамандары қолданған. Олар жаңалық редакциясында тілшілер 
үшін арнайы кәсіби тренинг ұйымдастырған. Мұндай білім жетілдіруден кейін 
мамандардың датаны қолдану деңгейі өскен (Fink және т.б., 2015).

Әлемдік тәжірибе көрсетіп отырғандай дата журналистика әр елде әртүрлі 
деңгейде дамыған. АҚШ журналистері арасында жүргізілген сауалнама нәтижесі 
мынандай себептерді көрсеткен: 

• уақыт тапшылығы;
• технологиялық құралдардың аздығы;
• жұмыс күшінің жетіспеушілігі;
• заңды ресурстардың қолжетімсіздігі  (Fink және т.б., 2015).
Ал Филлипин елінің медиамандары үшін ешқандай кедергі жоқ. Оларда дата 

саласы жоғары деңгейде дамыған. Бұл елдің медиақұрылымдарында датаға 
негізделген контент әзірлейтін арнайы департаменттер құрылып, бөлімдерді дерек-
термен қамтамасыз ететін мамандар жасақталып, технологиялық құрал дармен 
қаматамсыз етілген. Бұл елде деректер мен қажетті технологиялар қолжетімді, 
жаңалықтар редакциясында ақпараттық сауаттылық деңгейі жоғары, әрі датамен 
жұмыс істеу үшін қажетті ресурс жеткілікті (Appelgren & Nygren, 2014).

Швейцария елінде дата журналистика, керісінше, әлі даму үстінде. Онда да 
мамандар біздің елдегідей дата журналистиканың не екенін дұрыс түсінбейді 
(Appelgren & Nygren, 2014).

Қазақстанда дата журналистикаға деген қызығушылықты арттыру үшін ашық 
датаны қолдану курстарын оқытумен шектелу тиімсіз. Алдымен еліміздегі сандық 
ақпар беретін бірнеше саланы қамтуға қауқарлы қазақтілді ашық дереккөздер 
қатарын арттыру қажет. Одан кейін қолға алатын мәселе - ашық дата негізінде 
жаңалық беруі үшін редакция талабы соған сәйкес болуы керек. Демек, бұл үшін 
әлі де ауқымды жұмыстар атқарылып, мұндай әдістік ұтымды тұстарын көрсету 
үшін машықтанған мамандар түсіндірме жұмыстарын жүргізуі тиіс. 

Медиамандардың пайымдауынша, ашық датаны тек сараптамалық 
бағдарламаларда ғана емес, күнделікті жаңалықтар шығарылымында қолданса, 
өнім сапасы көтеріліп, салмақтырақ болады (Әлмұханбет және т.б., 2023

Түсірілімге барып ақпарат жинап, мәтін жазу – дәстүрлі журналистикаға тән 
және мұндай медиаөнімге сұраныс төмендеп барады. Сондықтан уақыт талабына 
сай журналистикадағы жаңа трендтерден қалмағанымыз жөн. Бұл медиаөндірістің 
сапалылығы мен аудитория қызығушылығына апаратын негізгі жол. 

